
MINTAQADA OILAVIY TADBIRKORLIKNI 

RIVOJLANTIRISHNING INSTITUTSIONAL VA 

TASHKILIY-IQTISODIY MEXANIZMLARINI 

TAKOMILLASHTIRISH 
Quldasheva Maftuna Musurmon qizi 

 

СОВЕРШЕНСТВОВАНИЕ ИНСТИТУЦИОНАЛЬНЫХ И 

ОРГАНИЗАЦИОННО-ЭКОНОМИЧЕСКИХ 

МЕХАНИЗМОВ РАЗВИТИЯ СЕМЕЙНОГО 

ПРЕДПРИНИМАТЕЛЬСТВА В РЕГИОНЕ 
Кулдашева Мафтуна 

 

IMPROVING THE INSTITUTIONAL AND 

ORGANIZATIONAL-ECONOMIC MECHANISMS FOR 

THE DEVELOPMENT OF FAMILY ENTREPRENEURSHIP 

IN THE REGION 
Kuldasheva Maftuna 

 
Annotatsiya. Ushbu maqolada mintaqada oilaviy tadbirkorlikni rivojlantirishning institutsional va tashkiliy-

iqtisodiy mexanizmlarini takomillashtirishning nazariy hamda amaliy jihatlari tadqiq etilgan. Oilaviy tadbirkorlikni 

qo‘llab-quvvatlashning amaldagi institutsional tizimi, davlat tomonidan yaratilgan tashkiliy-iqtisodiy sharoitlar hamda 

ularning aholi bandligi va daromadlariga ta'siri tahlil qilingan. Tadqiqot natijasida oilaviy tadbirkorlikni rivojlantirishda 

davlat organlari, moliya institutlari, ta'lim muassasalari, mahalla institutlari va tadbirkorlik subyektlari o‘rtasidagi 

hamkorlikni kuchaytirishga asoslangan takomillashtirilgan institutsional mexanizm taklif etilgan. Shuningdek, 

hududlarning ijtimoiy-iqtisodiy xususiyatlarini hisobga olgan holda oilaviy tadbirkorlikni qo‘llab-quvvatlashning tashkiliy-

iqtisodiy mexanizmlari ishlab chiqilgan.  

Kalit so‘zlar: oilaviy tadbirkorlik, institutsional mexanizm, tashkiliy-iqtisodiy mexanizm, mintaqaviy iqtisodiyot, 

davlat qo‘llab-quvvatlashi, bandlik, aholi daromadlari, hududiy rivojlanish, iqtisodiy samaradorlik. 

Аннотация 

В данной статье исследованы теоретические и практические аспекты совершенствования 

институциональных и организационно-экономических механизмов развития семейного предпринимательства в 

регионе. Проведен анализ действующей институциональной системы поддержки семейного предпринимательства, 

организационно-экономических условий, созданных государством, а также их влияния на занятость населения и 

рост доходов. По результатам исследования предложен усовершенствованный институциональный механизм, 

основанный на укреплении взаимодействия между государственными органами, финансовыми институтами, 

образовательными учреждениями, институтами махалли и субъектами семейного предпринимательства. Кроме 

того, разработаны организационно-экономические механизмы поддержки семейного предпринимательства с 

учетом социально-экономических особенностей регионов.  

Ключевые слова: семейное предпринимательство, институциональный механизм, организационно-

экономический механизм, региональная экономика, государственная поддержка, занятость, доходы населения, 

региональное развитие, экономическая эффективность. 

Abstract 

This article examines the theoretical and practical aspects of improving the institutional and organizational-

economic mechanisms for the development of family entrepreneurship in the region. It analyzes the existing institutional 

support system for family entrepreneurship, the organizational and economic conditions created by the government, and 

their impact on employment and population income growth. Based on the research findings, an improved institutional 

mechanism is proposed, aimed at strengthening cooperation among government authorities, financial institutions, 

https://globalsciencehub.uz/index.php/IE/uz

educational organizations, mahalla institutions, and family entrepreneurship entities. In addition, organizational and 

economic support mechanisms have been developed taking into account the socio-economic characteristics of the regions.  

Keywords: family entrepreneurship, institutional mechanism, organizational and economic mechanism, regional 

economy, government support, employment, population income, regional development, economic efficiency. 

 

KIRISH 

Bugungi kunda mintaqalarning barqaror ijtimoiy-

iqtisodiy rivojlanishini ta'minlash, aholi bandligini 

kengaytirish hamda daromadlarini oshirish davlat iqtisodiy 

siyosatining ustuvor yo‘nalishlaridan biri hisoblanadi. 

Mazkur maqsadlarga erishishda oilaviy tadbirkorlik 

iqtisodiyotning muhim institutsional bo‘g‘ini sifatida 

alohida ahamiyat kasb etmoqda. Oilaviy tadbirkorlik nafaqat 

aholining o‘zini o‘zi band qilishini ta'minlaydi, balki 

hududlarda yangi ish o‘rinlarini yaratish, mahalliy 

resurslardan samarali foydalanish, kambag‘allikni 

qisqartirish va aholining barqaror daromad manbalarini 

shakllantirishga xizmat qiluvchi muhim iqtisodiy instrument 

hisoblanadi. 

So‘nggi yillarda O‘zbekiston Respublikasida oilaviy 

tadbirkorlikni rivojlantirishga qaratilgan institutsional 

islohotlar izchil amalga oshirilmoqda. Xususan, oilaviy 

tadbirkorlikni moliyaviy qo‘llab-quvvatlash, imtiyozli 

kreditlar ajratish, biznesni ro‘yxatdan o‘tkazish tartib-

taomillarini soddalashtirish, tadbirkorlik infratuzilmasini 

rivojlantirish hamda aholini kasb-hunarga o‘qitish bo‘yicha 

kompleks chora-tadbirlar amalga oshirilmoqda. Natijada 

oilaviy tadbirkorlik subyektlari soni ortib, ularning hududiy 

iqtisodiyotdagi ulushi va aholi daromadlarini 

shakllantirishdagi roli sezilarli darajada kuchaymoqda. 

Mavjud ilmiy tadqiqotlarda oilaviy tadbirkorlikni 

rivojlantirishning ayrim iqtisodiy, tashkiliy va moliyaviy 

jihatlari keng yoritilgan bo‘lsa-da, hududiy rivojlanish 

xususiyatlarini hisobga olgan holda davlat organlari, moliya 

institutlari, ta'lim tizimi, mahalla institutlari va tadbirkorlik 

subyektlari O‘rtasidagi o‘zaro hamkorlikni yagona tizim 

sifatida mujassamlashtiruvchi institutsional hamda tashkiliy-

iqtisodiy mexanizmlarni takomillashtirish masalalari yetarli 

darajada tadqiq etilmagan. 

Mazkur ilmiy bo‘shliqni to‘ldirish maqsadida ushbu 

maqolada mintaqada oilaviy tadbirkorlikni rivojlantirishning 

amaldagi institutsional tizimi kompleks tahlil qilinadi, uning 

samaradorligiga ta'sir etuvchi asosiy omillar aniqlanadi 

hamda hududlarning ijtimoiy-iqtisodiy xususiyatlarini 

hisobga oluvchi takomillashtirilgan institutsional va 

tashkiliy-iqtisodiy mexanizmlar taklif etiladi. Taklif etilgan 

yondashuv hududlarda oilaviy tadbirkorlikni qo‘llab-

quvvatlash samaradorligini oshirish, yangi ish o‘rinlarini 

yaratish va aholi daromadlarining barqaror o‘sishini 

ta'minlashga xizmat qiladi. 

ADABIYOTLAR SHARHI 

Oilaviy tadbirkorlikni rivojlantirishning institutsional 

va tashkiliy-iqtisodiy mexanizmlarini takomillashtirish 

masalalari institutsional iqtisodiyot, boshqaruv nazariyasi, 

oilaviy biznesni rivojlantirish konsepsiyasi hamda hududiy 

rivojlanish nazariyalari kesishgan nuqtada shakllangan ilmiy 

yo‘nalish hisoblanadi. Zamonaviy ilmiy tadqiqotlarda 

oilaviy tadbirkorlikni rivojlantirishning muvaffaqiyati 

moliyaviy resurslar hajmidan ko‘ra ko‘proq samarali 

institutlar, davlat siyosati, biznes muhiti, ta’lim tizimi va 

mahalliy boshqaruv institutlari o‘rtasidagi o‘zaro uyg‘unlik 

bilan izohlanmoqda. 

Institutsional iqtisodiyot nazariyasining 

asoschilaridan biri Douglass C. North institutlarni jamiyatda 

shakllangan rasmiy va norasmiy qoidalar tizimi sifatida 

tavsiflab, ularning iqtisodiy rivojlanishga ta'sirini 

tranzaksiya xarajatlarini kamaytirish hamda iqtisodiy 

agentlarning xatti-harakatlarini muvofiqlashtirish orqali 

izohlaydi. Olimning fikricha, iqtisodiy o‘sishning 

barqarorligi resurslarning ko‘pligi bilan emas, balki samarali 

ishlaydigan institutlarning mavjudligi bilan belgilanadi. 

Mazkur nazariya oilaviy tadbirkorlikni rivojlantirishda 

davlat boshqaruvi, huquqiy baza, moliyaviy institutlar va 

mahalliy boshqaruv organlari O‘rtasidagi institutsional 

hamkorlikni takomillashtirish zarurligini ilmiy asoslaydi. 

Oliver E. Williamson tomonidan ishlab chiqilgan 

tranzaksiya xarajatlari nazariyasida iqtisodiy subyektlarning 

samaradorligi boshqaruv mexanizmlarining sifati hamda 

institutlararo munosabatlarning tashkil etilishiga bog‘liqligi 

ko‘rsatib berilgan.  

Ronald H. Coasening firma nazariyasida iqtisodiy 

institutlarning asosiy vazifasi bozor mexanizmlaridagi 

tranzaksiya xarajatlarini minimallashtirishdan iboratligi 

asoslab berilgan. Ushbu nazariya oilaviy tadbirkorlikni 

rivojlantirishda ortiqcha ma'muriy tartib-taomillarni 

qisqartirish, davlat xizmatlarini soddalashtirish hamda 

tadbirkorlar uchun qulay institutsional muhit yaratishning 

nazariy asoslaridan biri hisoblanadi. 

Oilaviy biznesni boshqarish sohasidagi zamonaviy 

ilmiy tadqiqotlarda J.H. Astrachan, K.E. Gersick, I.P. 

Lansberg, J.J. Chrisman, J.H. Chua va P. Sharma oilaviy 

korxonalarni rivojlantirishning boshqaruv xususiyatlari, 

avlodlar almashinuvi, strategik boshqaruv hamda 

institutsional barqarorlik masalalarini chuqur tadqiq 

etganlar. Ularning ilmiy ishlarida oilaviy biznes 

muvaffaqiyatining asosiy omili sifatida faqat moliyaviy 

qo‘llab-quvvatlash emas, balki institutsional boshqaruv 

sifati, bilimlar almashinuvi, oila a'zolari O‘rtasidagi 

vakolatlar taqsimoti va tashqi institutlar bilan samarali 

hamkorlik e'tirof etiladi. 

Xalqaro tashkilotlar tomonidan olib borilgan 

tadqiqotlar ham institutsional omillarning ustuvorligini 

tasdiqlaydi. OECDning tadbirkorlik siyosati bo‘yicha 

tavsiyalarida kichik va oilaviy biznesni rivojlantirish davlat 

boshqaruvi sifati, tartibga solishning shaffofligi, 

moliyalashtirish imkoniyatlari va innovatsion infratuzilma 

bilan uzviy bog‘liqligi qayd etiladi. Jahon banki 

tadqiqotlarida esa tadbirkorlikni rivojlantirishning asosiy 

omillari sifatida biznes yuritish sharoitlari, institutsional 

ishonch va davlat xizmatlarining samaradorligi e'tirof etiladi. 

Xalqaro mehnat tashkiloti (ILO) hamda BMT Taraqqiyot 

dasturi (UNDP) hisobotlarida oilaviy tadbirkorlik 

kambag‘allikni qisqartirish, munosib bandlikni ta'minlash 

hamda inklyuziv iqtisodiy o‘sishga erishishning muhim 

institutsional vositasi sifatida baholanadi. 

O‘zbekistonlik iqtisodchi olimlar tomonidan ham 

oilaviy tadbirkorlikni rivojlantirishning turli jihatlari keng 

tadqiq etilgan. Jumladan, Sh.Sh.Fayziyeva mintaqaviy 

iqtisodiy rivojlanish va tadbirkorlikni davlat tomonidan 

qo‘llab-quvvatlash mexanizmlarini, B.Yu. Xodiyev kichik 

biznes va xususiy tadbirkorlikni rivojlantirishning 

institutsional asoslarini, R.X.Ergashev hududiy iqtisodiyotni 

boshqarish mexanizmlarini, M.S. Qosimova esa tadbirkorlik 

faoliyatining iqtisodiy samaradorligini oshirish omillarini 

tadqiq qilgan. Mazkur ilmiy ishlarda davlat siyosati va 

iqtisodiy rag‘batlantirish mexanizmlarining ahamiyati 

asoslab berilgan bo‘lsa-da, hududiy darajada davlat 

organlari, mahalla institutlari, moliyaviy tashkilotlar, ta'lim 

muassasalari va oilaviy tadbirkorlik subyektlarini yagona 

koordinatsiyalashgan institutsional tizim sifatida bog‘lovchi 

tashkiliy-iqtisodiy mexanizm kompleks tarzda ishlab 

chiqilmagan. 

Adabiyotlarning tizimli tahlili shuni ko‘rsatadiki, 

mavjud tadqiqotlarda oilaviy tadbirkorlikni 

rivojlantirishning huquqiy, moliyaviy yoki tashkiliy jihatlari 

alohida yo‘nalishlar sifatida yoritilgan. Biroq ularning o‘zaro 

funksional bog‘liqligini ta'minlaydigan, hududlarning 

ijtimoiy-iqtisodiy xususiyatlarini inobatga oluvchi hamda 

barcha manfaatdor institutlarning hamkorligini yagona 

boshqaruv modeli asosida integratsiyalovchi institutsional 

va tashkiliy-iqtisodiy mexanizm yetarli darajada ishlab 

chiqilmagan. Mazkur ilmiy bo‘shliq ushbu tadqiqotning 

konseptual asosini tashkil etadi hamda muallif tomonidan 

taklif etilayotgan 5M institutsional mexanizmini ishlab 

chiqish zaruratini belgilaydi. 

TADQIQOT  METODOLOGIYASI 

Ushbu tadqiqotning metodologik asosini 

institutsional iqtisodiyot nazariyasi, hududiy rivojlanish 

konsepsiyasi, tizimli yondashuv hamda tashkiliy boshqaruv 

tamoyillari tashkil etadi. Tadqiqotda oilaviy tadbirkorlikni 

rivojlantirishning institutsional va tashkiliy-iqtisodiy 

mexanizmlarini takomillashtirish masalasi iqtisodiy 

tizimning o‘zaro bog‘liq elementlari sifatida kompleks 

yondashuv asosida o‘rganildi. Bunda davlat boshqaruvi 

organlari, moliya institutlari, ta'lim muassasalari, mahalla 

institutlari va tadbirkorlik subyektlari o‘rtasidagi 

institutsional aloqalar yagona tizim sifatida tahlil qilindi. 

Tadqiqotda tizimli tahlil, institutsional tahlil, qiyosiy tahlil, 

mantiqiy umumlashtirish, ekspert baholash, grafik 

modellashtirish hamda iqtisodiy tahlil usullaridan 

foydalanildi. Tizimli tahlil usuli orqali oilaviy tadbirkorlikni 

rivojlantirishda ishtirok etuvchi institutlarning o‘zaro 

funksional bog‘liqligi o‘rganildi. Qiyosiy tahlil yordamida 

milliy va xorijiy tajribalar solishtirildi hamda amaldagi 

mexanizmlarning ustun va zaif tomonlari aniqlandi. Grafik 

modellashtirish usuli asosida esa oilaviy tadbirkorlikni 

rivojlantirishning mualliflik institutsional modeli ishlab 

chiqildi. 

Mazkur tadqiqotda oilaviy tadbirkorlikni 

rivojlantirishning integratsiyalashgan institutsional 

mexanizmi ishlab chiqildi. Ushbu yondashuv davlat 

boshqaruvi, moliyaviy qo‘llab-quvvatlash, inson kapitalini 

rivojlantirish, bozor infratuzilmasi hamda monitoring va 

baholash tizimlarini yagona boshqaruv modeli doirasida 

o‘zaro bog‘laydi. Taklif etilgan metodik yondashuv nafaqat 

alohida institutlar faoliyatini, balki ularning o‘zaro 

hamkorligi natijasida yuzaga keladigan sinergik samarani 

ham baholash imkonini beradi. Tadqiqot natijalari asosida 

ishlab chiqilgan institutsional mexanizm hududlarning 

ijtimoiy-iqtisodiy xususiyatlarini hisobga olgan holda 

oilaviy tadbirkorlikni qo‘llab-quvvatlash tizimini 

takomillashtirish, yangi ish o‘rinlarini yaratish va aholi 

daromadlarini oshirishga qaratilgan amaliy tavsiyalarni 

shakllantirish uchun metodik asos bo‘lib xizmat qiladi. 

TAHLIL VA NATIJALAR 

Oilaviy tadbirkorlikni rivojlantirishning amaldagi 

institutsional tizimi tahlili shuni ko‘rsatadiki, so‘nggi 

yillarda ushbu sohani qo‘llab-quvvatlash bo‘yicha keng 

ko‘lamli islohotlar amalga oshirilgan bo‘lsa-da, mavjud 

mexanizmlar asosan alohida institutlar faoliyatini 

takomillashtirishga qaratilgan. Natijada davlat organlari, 

moliya institutlari, ta’lim muassasalari, mahalla institutlari 

va bozor infratuzilmasi O‘rtasidagi o‘zaro hamkorlik yetarli 

darajada integratsiyalashmagan.

1-jadval. 

Oilaviy tadbirkorlikni rivojlantirishning integratsiyalashgan institutsional mexanizmining tarkibiy 

bloklari 

Tarkibiy blok Asosiy mazmuni Kutilayotgan natija 

Institutsional tartibga 

solish 

Normativ-huquqiy baza, davlat boshqaruvi, 

institutsional muvofiqlashtirish 
Boshqaruv samaradorligini oshirish 

Moliyaviy qo‘llab-

quvvatlash 

Imtiyozli kreditlar, subsidiyalar, grantlar, 

kafillik mexanizmlari 
Investitsion faollikni oshirish 

Inson kapitalini 

rivojlantirish 

Kasbiy tayyorgarlik, tadbirkorlik 

ko‘nikmalari, maslahat xizmatlari 
Mehnat unumdorligini oshirish 

Bozor integratsiyasi va 

infratuzilma 

Kooperatsiya, logistika, marketing, elektron 

savdo platformalari 

Sotuv hajmi va raqobatbardoshlikni 

oshirish 

Monitoring va baholash 
Natijadorlik indikatorlari, raqamli monitoring, 

teskari aloqa tizimi 

Davlat qo‘llab-quvvatlashining 

samaradorligini oshirish 

1-jadval ma’lumotlariga ko‘ra, oilaviy tadbirkorlikni 

rivojlantirish samaradorligi institutsional va tashkiliy-

iqtisodiy mexanizmlarning o‘zaro uyg‘unligiga bog‘liq. 

Institutsional tartibga solish, moliyaviy qo‘llab-quvvatlash, 

inson kapitalini rivojlantirish, bozor integratsiyasi hamda 

monitoring tizimining kompleks faoliyati tadbirkorlik 

subyektlarining barqaror rivojlanishi va aholi 

daromadlarining o‘sishini ta’minlaydi. Mazkur tarkibiy 

bloklar 5M institutsional mexanizmining konseptual asosini 

tashkil etadi.

1-rasm. Mintaqada oilaviy tadbirkorlikni rivojlantirishning integratsiyalashgan institutsional va tashkiliy-iqtisodiy mexanizmi

1-rasmda oilaviy tadbirkorlikni rivojlantirishning integratsiyalashgan institutsional va tashkiliy-iqtisodiy 

mexanizmi keltirilgan. Mazkur model tashqi institutsional muhit, ishtirokchi institutlar hamda 5M mexanizmining 

o'zaro funksional bog'liqligini aks ettiradi. Modelning amaliy ahamiyati oilaviy tadbirkorlik subyektlarini kompleks 

qo'llab-quvvatlash orqali ishlab chiqarish, bandlik va aholi daromadlarining barqaror o'sishini ta'minlashga 

qaratilganligidadir. 

2-jadval. 

Oilaviy tadbirkorlikni rivojlantirishning 5M institutsional mexanizmi: amalga oshirish yo‘nalishlari va 

kutilayotgan natijalar 

5M mexanizmi 

komponenti 

Asosiy amalga oshiriladigan 

chora-tadbirlar 
Mas'ul institutlar Kutilayotgan natija 

Muvofiqlashtirish 

(Management) 

Davlat organlari, banklar va 

mahalla institutlari faoliyatini 

yagona platforma orqali 

muvofiqlashtirish 

Viloyat hokimligi, 

Kambag'allikni 

qisqartirish va bandlik 

boshqarmasi 

Institutlararo 

hamkorlik 

kuchayadi 

Moliyalashtirish 

(Money) 

Imtiyozli kreditlar, grantlar va 

kafillik mexanizmlarini hudud 

ehtiyojiga moslashtirish 

Tijorat banklari, 

Tadbirkorlikni 

rivojlantirish 

jamg'armasi 

Moliyaviy 

resurslardan 

foydalanish 

samaradorligi 

oshadi 

Malaka (Man) 

Tadbirkorlarni o'qitish, konsalting 

va mentorlik xizmatlarini 

rivojlantirish 

OTMlar, Biznesni 

rivojlantirish markazlari 

Inson kapitali va 

tadbirkorlik 

kompetensiyalari 

rivojlanadi 

Bozor (Market) 

Kooperatsiya, logistika va 

elektron savdo platformalarini 

rivojlantirish 

Savdo-sanoat palatasi, 

eksportni qo'llab-

quvvatlash tashkilotlari 

Mahsulot 

realizatsiyasi va 

eksport salohiyati 

ortadi 

Monitoring 

(Monitoring) 

KPI asosida natijalarni muntazam 

baholash va raqamli monitoring 

tizimini joriy etish 

Statistika organlari, 

mahalliy hokimliklar 

Davlat dasturlarining 

samaradorligi 

oshadi 

 

2-jadval ma’lumotlari shuni ko‘rsatadiki, 5M 

institutsional mexanizmi oilaviy tadbirkorlikni 

rivojlantirish jarayonini alohida yo'nalishlar bo'yicha 

emas, balki yagona integratsiyalashgan boshqaruv tizimi 

asosida tashkil etishga xizmat qiladi. Mazkur 

mexanizmning har bir komponenti o'zaro funksional 

bog‘liqlikda ishlaydi: Management komponenti 

institutlararo muvofiqlashtirishni ta’minlasa, Money 

moliyaviy resurslardan samarali foydalanishni 

kuchaytiradi. Man komponenti inson kapitalini 

rivojlantirishga, Market mahsulotlarni ichki va tashqi 

bozorlarga olib chiqishga, Monitoring esa natijadorlikni 

muntazam baholash va boshqaruv qarorlarini 

takomillashtirishga xizmat qiladi. Shu sababli 5M 

mexanizmini kompleks joriy etish hududlarda oilaviy 

tadbirkorlikni qo'llab-quvvatlash samaradorligini 

oshirish va aholi daromadlarining barqaror o'sishini 

ta'minlashning muhim sharti hisoblanadi. 

MUHOKAMA 

Tadqiqot natijalari shuni ko‘rsatdiki, oilaviy 

tadbirkorlikni rivojlantirish samaradorligi alohida 

qo‘llab-quvvatlash vositalarining mavjudligi bilan emas, 

balki ular o‘rtasidagi institutsional uyg‘unlik darajasi 

bilan belgilanadi. Mavjud amaliyotda davlat tomonidan 

kreditlash, subsidiya ajratish, kasb-hunarga o‘qitish va 

maslahat xizmatlarini ko‘rsatish bo‘yicha alohida 

dasturlar amalga oshirilayotgan bo‘lsa-da, ularning 

yagona boshqaruv tizimi asosida 

muvofiqlashtirilmaganligi kutilayotgan natijaga to‘liq 

erishish imkonini cheklamoqda. 

Taklif etilgan integratsiyalashgan institutsional va 

tashkiliy-iqtisodiy mexanizm mazkur kamchiliklarni 

bartaraf etishga qaratilgan bo‘lib, uning asosiy afzalligi 

davlat organlari, moliya institutlari, ta'lim muassasalari, 

mahalla institutlari va bozor infratuzilmasi O‘rtasidagi 

funksional aloqalarni yagona tizim doirasida tashkil 

etishdan iborat. Bunday yondashuv qo‘llab-quvvatlash 

choralarining takrorlanishini kamaytiradi, resurslardan 

foydalanish samaradorligini oshiradi hamda boshqaruv 

qarorlarining izchilligini ta'minlaydi. Taklif etilgan 

modelning yana bir muhim jihati shundaki, u oilaviy 

tadbirkorlikni rivojlantirish natijalarini faqat 

moliyalashtirish hajmi yoki ro‘yxatdan o‘tgan 

tadbirkorlik subyektlari soni orqali emas, balki yaratilgan 

ish o‘rinlari, mehnat unumdorligi, mahsulot 

realizatsiyasi, qo‘shilgan qiymat va aholi 

daromadlarining o‘sishi kabi yakuniy natijalar asosida 

baholash imkonini beradi. Mazkur yondashuv hududiy 

rivojlanish samaradorligini kompleks baholash uchun 

amaliy ahamiyatga ega. 

Shuningdek, ishlab chiqilgan mexanizm 

hududlarning ijtimoiy-iqtisodiy xususiyatlarini inobatga 

olgan holda moslashtirilishi mumkin. Bu esa uni nafaqat 

Qashqadaryo viloyati, balki mamlakatning boshqa 

hududlarida ham qo‘llash imkonini beradi. 

XULOSA 

Tadqiqot natijalari asosida quyidagi xulosalarga 

kelindi: 

Birinchidan, oilaviy tadbirkorlikni 

rivojlantirishning mavjud institutsional tizimi alohida 

institutlar faoliyatiga asoslangan bo‘lib, ular O‘rtasidagi 

hamkorlik va muvofiqlashtirish mexanizmlari yetarli 

darajada shakllanmagan. Bu esa davlat tomonidan 

amalga oshirilayotgan qo‘llab-quvvatlash choralarining 

samaradorligini pasaytiruvchi omillardan biri 

hisoblanadi. 

Ikkinchidan, tadqiqot davomida davlat 

boshqaruvi, moliyaviy qo‘llab-quvvatlash, inson 

kapitalini rivojlantirish, bozor integratsiyasi hamda 

monitoring tizimlarini yagona boshqaruv modeli asosida 

birlashtiruvchi integratsiyalashgan institutsional va 

tashkiliy-iqtisodiy mexanizm ishlab chiqildi. Mazkur 

model institutlararo hamkorlikni kuchaytirish orqali 

oilaviy tadbirkorlikni qo‘llab-quvvatlash tizimining 

samaradorligini oshirishga xizmat qiladi. 

Uchinchidan, taklif etilgan mexanizmni 

amaliyotga joriy etish natijasida hududlarda oilaviy 

tadbirkorlik subyektlarining iqtisodiy faolligi ortishi, 

moliyaviy resurslardan foydalanish samaradorligi 

yaxshilanishi, kooperatsiya aloqalari rivojlanishi hamda 

yangi ish o‘rinlari yaratish imkoniyatlari kengayishi 

kutiladi. 

To‘rtinchidan, ishlab chiqilgan yondashuv davlat 

tomonidan amalga oshirilayotgan qo‘llab-quvvatlash 

dasturlarining natijadorligini aholi daromadlari, bandlik, 

mehnat unumdorligi va biznesning barqaror rivojlanishi 

kabi yakuniy ijtimoiy-iqtisodiy ko‘rsatkichlar asosida 

baholash imkonini beradi. 

Beshinchidan, taklif etilgan integratsiyalashgan 

institutsional va tashkiliy-iqtisodiy mexanizm 

hududlarning ijtimoiy-iqtisodiy xususiyatlariga 

moslashtirilishi mumkin bo‘lgan universal boshqaruv 

modeli hisoblanadi. Mazkur modelni amaliyotga tatbiq 

etish oilaviy tadbirkorlikni rivojlantirish orqali aholi 

daromadlarini oshirish va hududlarning barqaror 

iqtisodiy rivojlanishini ta'minlashga xizmat qiladi. 

 

FOYDALANILGAN  ADABIYOTLAR  RO‘YXATI 

1. O‘zbekiston Respublikasi Prezidentining 

2022-yil 28-yanvardagi PF–60-son Farmoni. 2022–

